
					此页尚未校对




　〈留爲子孫光輔足矣孝孺歸仕曰著遠若將終身至是復徵至　上方重賞罰以其志夺致仕謂若右曰今非〉

　〈用孝孺時乃除是職　陳建曰孝孺在洪武建文閒卓然爲一世儒宗洪武末太祖　大唐遺令必先召孝孺〉

　〈孝孺固曠重異才而我　太祖所以待之者亦異矣語曰知臣莫若君若我　太祖深知孝孺哉〉

高麗權知國事李成桂請更國號　命改爲朝鮮○疏鑿

溧陽銀堡東埧河道

　〈自十字港至沙子河凡三千九百六十丈又沙子河至膜脂垻凡三百六十丈計役嘉興等府州民丁三十五〉

　〈萬九千七百人崇山侯李新督其工〉

十一月藍玉兵次栢興州遣百户毛海以計誘致月魯帖

木兒檻送京師伏誅遂于卬部州築城置越雋衛鎮守之

○命儒臣重定中外文武百官品階勲祿之制惟醫學陰

陽僧道官不給祿

十二月以馮勝傅友德李景隆藍玉詹徽茹常任亨泰杜

澤楚樟唐鐸楊靖皆兼東宫師傅等官

閏十二月翰林學士劉三吾罷三吾自陳婿户部趙勉夫

婦坐法皆素失敎誨當引退以勵廉恥吏部以聞遂免官

○上患熱病危甚諸御醫進藥皆無効俄有赤脚僧詣闕

下云天服尊者及周顚仙遣進藥視其藥一曰溫凉藥二

斤一曰溫凉石一塊其方用金盆盛石磨藥注之沉香醆

以服　上服在未時至酉末遍體抽掣藥之効也其藥味

香若菖蒲而醆底凝朱紅彩迥異是夜病愈精神日強

--

癸酉〈洪武二十六年〉

正月中軍都督僉事徐司馬卒

　〈司馬御賜名字從政世爲揚州人元季兵亂司馬生九歲無所依　上得之養以爲子旣長出入侍左右屢從〉

　〈征伐有功歷陞中軍都督僉事二十五年帥師征越雋還至成都疾作至是卒司馬好文學品恭謙讓撫綏士〉

　〈卒賑恤貧窮尤敬士大夫公事之暇退居一室蕭然如韋布之士自少富貴家無餘資人皆賢之〉

二月𨖚東開元衛軍士馬名廣上言五事一曰瀋陽廣寧

義州舊皆有學今宜復舊二曰天下學校敎育人才其出

于工商技藝之家者稍涉膚淺卽欺人傲物管子曰工商

雜類不預士伍萬一任之以政必無益于治三曰狹鄕之

民遷于寬鄕地有餘而民力不給則分兵以屯之庶民無

游食之憂兵無坐食之害四曰兵老而家無丁者除其籍

庶免有司勾補之勞五曰今華夏治安夷狄遠遁正歸馬

放牛之日外衛軍士老死者免補且漸收蕃衛移置京畿

命禮部擇其可者行之授吉安太和縣縣丞○晉王統山

西河兵出塞捕虜○曹國公李景隆市馬西番○殺凉國

公藍玉吏部尙書詹徽

　〈按玉始以常聞平妻弟從征累功至大將所向多克捷素狼愎不學詩功横暴兼以假子數于嘗奮民田民訴〉

　〈之御吏玉執御史棰而逐之北征還私載無算比度喜峯閽閽吏以夜不卽誚設門而入　上聞之怒會有訏〉

　〈其陰事者　上語責之玉不爲眞員乞上宴容止悖傲總兵在外專薊曰刑罰于違詔出師迢征西歸意望進〉

　〈爵時已封凉國公　上命如人傳下不喜曰吾功不得爲太師乎及奏事　上不允下退曰疑我矣遂爲逆謀〉

